
Inatsisartut Forretningsorden-ianni § 36 imm. 1 tunngavigalugulu Naalakkersuisunut apeqqute-
qaatinik makkunannga saqqummiussaqarniarpunga: 
 
Kommunefogedinut tunngatillugu kiisalu Kalaallit-nunaanni politiit tjenestemanditut ator-
feqartinneqartut aningaasarsiaannut tunngatillugu Naalakkersuisut makkunannga apeq-
quteqaateqarfiginiarpakka. 
(Inatsisartunut ilaasortaq Lene Knüppel, Demokraatit) 
 
Tunngaviit: 
Naalakkersuisunut ilaasortap Aleqa Hammond-ip kiisalu Justistminister, Lene Espersen-ip akor-
nanni eqqartuussiveqarnikkut ataatsimiititaliarssuup innersutaanut tunngatillugu isumaqatigiissu-
teqarnerannut atatillugu  nalunaarutigineqarpoq, ataatsimiititaliarsuup innersuutai tamarmik poli-
tiit angallatissaannik nutaamik pissarsinissamik kissaateqarneq eqqaassanngikkanni tamarmik 
isumaqatigiissutigineqartut, taakkualu piviusunngortinnissaat sulissutigalugit aallartinneqassasut. 
 
Tamatumunnga atatillugu makkununnga tunngatillugu apeqquteqarniarlunga kissaatigaara: 
 
• Kommunefogedit ajunngitsorsiassaat qanoq annertutigisumik qaffaavigineqassappat? 
• Siunissami kommunefogedit ajunngitsorsiassaat qanoq annertutigissappat? 
• Ulloq suna qaffaatit atuutilersinneqassappat? 
• Kommunefogedit pigiinnarniarlugit kiisalu siunissami kommunefogedinngornissaq pilerinar-

sarniarlugu sutigut allatigut  suliniuteqartoqarpa?  
 
Kiisalu eqqartuussiveqarneq pillugu ataatsimiititaliarsuup innersuutigaa kalaalit politiivisa taava-
lu qalunaat politiivisa aningaasarsiaasigut assigiimmik pineqalernissaat atuutilersinnissaat sulia-
rineqassasoq. Savalimmiormiut politiivi tjnestemandiusut qallunaat politiivisa akissarsiatigut 
aaqqissuussaanerata ataani inissisimareerput, tamatumalu kingunerisaanik qallunaat politiivisa 
aningaasarsiaat tamakkiisumik aningaasarsiaqarnerisigut assigalugit, kiisalu taakkua aningaasar-
siaat TAMAKIISUT soraarnerussutisiaqarfiginissaannut pisinnaatitaaffeqarlutik. 
 
• Qaqugu Kalaallit-nunaanni politiit  tjenestemand-itut atorfeqartinneqartut Qallunaat-

nunaanni politeeqatitik assigalugit Qallunaat-nunaanni aningaasarsiaqartitaanikkut aaqqissu-
gaaffiannut ilanngutitinneqassappat? 

• Kalaallit-nunaanni politiit tjenestemand-iusut aningaasarsiaqarnermikkut Qallunaat- 
Nunaanni politiit aningaasarsiaasigut aaqqissugaaffiannut nuutinneqassanngippata Naalak-
kersuisut qinnuvigineqarput tamanna sumik pissuteqarnersoq pillugu nassuiaannik saqqum-
miusseqqullugit, kiisalu ilanngullugit piumasarineqarpoq sorliit, tassa Namminersornerullu-
tik Oqartussat imaluunniit Qallunaat Naalagaaffiat piumasaqaatitaqanngitsumik assigiimmik 
aningaasarsiaqalernissamut akerliunersut. 

 
Apeqquteqaatit pineqartut allakkap matuma tiguneraniit ullut  qulit qaangiutsinnagit akissuteqaa-
teqarfiginissaat piumasarineqarpoq.   
 
   


